
Қисман иккиламчи тишсизликда чакка пастки жағ бўғими касалликларини 

олдини олиш максадида, вактинчалик пластмассали кўприксимон протезлар 

(каппалар) дан фойдаланилади. Пародонт касалликлари оқибатида кўп тишлар 

олинган бўлса тезкор протезлаш усули яъни иммедиант – протезлардан 

фойдаланилади. Жағларни очувчи ва марказлаштирувчи шиналарни беморлар 3-

6 ой, айрим холатларда 1 йилгача тақиб юрадилар (фаолият бузилиш 

белгиларини  йукотгунга қадар). Чакка пастки жағ бўғими дисфункциясини 

даволаш, уни келтириб чикарадиган сабабларни бартараф килишга каратилиши 

керак. Ю.А.Петрососов бундай касалликларни даволашда олинмайдиган 

ажратувчи шиналарни 4-6 ой мобайнида физиотерапевтик муолажалар билан 

биргаликда олиб боришни таклиф қилади. Унинг фикрича бўғим дисфункцияси 

морфологик ўзгаришлар натижасида келиб чиқади. Аммо бошқа авторлар 

фикрича оғиз очишни чегараловчи шиналар факат чакка пастки жағ бўғими 

чиқишларида қўлланилиши керак. Чакка пастки жағ бўғими касалликларини 

даволашни келтириб чикарадиган сабабларни бартараф этишга каратилган. 

 Чакка пастки жағ бўғими касалликларини даволовчи протезларни 

конструкцияси касалликни келиб чикишига караб танланади. Даволаш ишлари 

анъанавий усулларда: олинмайдиган ва олинадиган протезлар билан жағларни 

ажратувчи ва фиксация килувчи каппалар қўйиш билан олиб борилади. Чакка 

пастки жағ бўғими касалликларини даволашда ишлатиладиган қоплама ва 

кўприксимон протезларни тайёрлашни ўзига хос томони: - бунда нафакат 

марказий окклюзия балки ён ва олд окклюзияларда шакллантирилган дўмбоқлар 

максимал контактда бўлиши керак. Дўмбоқларни шакллантириш фақатгина 

артикуляторга олиб бориши шарт. Чакка пастки жағ бўғими касалликлари ва 

http://www.newjournal.org/


JOURNAL OF NEW CENTURY INNOVATIONS 

http://www.newjournal.org/                                                     Volume–16_Issue-2_November_2022 80 

тарқоқ патологик едирилишни даволаганда тишлов баландлиги ва марказий 

окклюзия холатига бўғим боши жойлашувига эътибор берилади. 

 Тишлов баландлиги 3-4 мм га пасайган холатларда қуйма қоплама ёки 

штампли қалпоқ қилиб устига қуйма окклюзион накладка қўйилади. Агар 

патологик едирилиш оз миқдорда (2 мм гача) бўлса ва альвеоляр ўсиқни 

компенсатор ўсиши кузатилса бунда ён тишларга чархланмасдан штампли 

қоплама билан копланади. Иккиламчи тўлиқ тишсизликда бўғим симптомлари 

қуйидаги холларда кузатилади: тайёрланган протезлар тишлов паст ёки баланд 

бўлганда. Пастки жағни олд ва ён харакатларида протез ва сунъий тишларни 

меъёрий окклюзион контактларни бўлмаслиги, пластмассали сунъий тишларни 

едирилганида, стабилизациянинг етарли бўлмагани холатларида. Шу сабабли 

тишлов баландлиги ва марказий окклюзияни аниқлаётган вақтда бўғим 

элементлари холатини қўшимча ренгенологик текширган холда, тишлов 

болишларини мослаштирган холда олиб борилади (Бондарец Н.В. 1993). 

 Чакка пастки жағ бўғими касалликларини даволашда миогимнастика 

ёрдамида даволаш самараси яхшиланади. Миогимнастика профилактика ва 

чайнов мушаклари гипертонуси ёки спазмида, пастки жағ ҳаракатининг 

чегараланиши ёки ҳаддан ташқари ҳаракатини бартараф этиш мақсадида 

қўлланилади. Миогимнастика чакка-пастки жағ бўғими ва чайнов мушаклари 

функцияларин тиклаш мақсадида тавсия этилади. Машқлар чайнов ва мимик 

мушаклар анатомик белгиларига қараб бўлинади. Қўллаш усулига қараб актив,  

пассив ва аралаш бўлади. Актив машқларни беморни ўзи чайнов мушаклар 

ёрдамида бажаради. Аралаш усулда бемор ўзи чайнов мушаклар ёрдамида ва ўзи 

қўли ёки врач қўли ёрдамида машқлар бажарилади.  Пассив машқлар бемор ўзи 

ёки врач ёрдамида чайнов мушакларини палпация қилади. Миогимнастикани 

ўтказишда учала турини ҳам қўллаш керак, чунки бунинг самараси яхши бўлади 

(Никонов В.В.2001). 

Биз адабиётлар билан танишганимизда ўсмирда тиш қаторидаги тишларни 

йўқотиш натижасида келиб чиқадиган  окклюзион сатх деформацияларни ва 

уларни чакка-пастки жағ бўғими ривожланишига таъсирини чуқурроқ ўрганиш 

кераклиги аниқ бўлди.  

 Шундай экан, ўсмирларда тиш қаторлари иккиламчи деформациялари – 

чакка пастки жағ бўғимидаги ўзгаришларни келиб чиқишида асосий этиологик 

факторларини аниқлаш ва бартараф этиш ҳала-ҳануз долзарб ва муҳим 

муаммолардан бири ҳисобланади. 

